
qu’on pourroit drefier proche de cefte honnefte fa-
mille qui eft icy? Il y a des Dames dans Paris qui
emploient tous les ans plus de dix mille francs en
leurs menus plaifirs: fi elles en appliquoient vne par-
tie pour recueillir les gouttes du fang du Fils de
Dieu refpandu pour tant d’ames qui fe vont perdans
tous les iours faute de fecours, elles ne rougiroient
pas de honte au iour qu’elles paroiftront deuant Dieu,
pour rendre compte des biens dont il les a faits ceco-
nomes: cela eft bien plus aifé 2 dire, qu’a executer.

Le 10. de Ianuier le froid eftoit [661i.e., 69] fort vio-
1€t, Ie ne voy le iour la plus part de 1’hyuer qu’au
trauers des glaces: il fe fait vne croufte de glace fur
les chaflis de ma cellule ou chambrette, laquelle tombe
comme vne lofange ou carreau de verre quand le
froid fe vient a relafcher: C’eft au travers de ce
cryftal que le Soleil nous communique fa lumiere.
I’ay fouuent trouué de gros glacons attachez le matin
a ma couuerture, formez du {fouffle de 1’haleine; &
m’oubliant de les ofter le matin, ie les trouuois en-
core le foir: I'en ay quelquefois veu en France, mais
peu fouuent & bien petits, 2 comparaifon de ceux-cy.

Comme nous n’auons ny fontaine, ny puy, il nous
faut aller tous les iours puifer de 1’eau a la riuiere, de
laquelle nous fommes efloignez enuiron 200 pas:
mais pour en auoir, il faut fendre la glace & grands
coups [70] de hache, & encor faut-il attendre que la
mer monte, car le marée eftit baffe, on ne peut auoir
d’eau pour l'efpaiffeur des glaces. Nous iettons
cefte eau dans vn poingon qui n’eft pas loing d'vn
bon feu; & cependat il faut auoir vn grand foin tous
les matins de rompre la croufte de glace qui fe forme
dans ce vaiffeau, autrement en deux nuicts tout ne
feroit qu’vn glagon, le poingon fut-il plein.



